
ALKAIAGA TRAIL ETA GAU KROSSA, 
II. BORTZIRIETAKO KOPAKO HURRENGO LASTERKETAK
Alkaiaga Trail, uztailaren 26an (larunbata), eta Gau Krossa, abuztuaren 1ean (ortziralea) II. Bortzirietako Kopako hurrengo bi hitzorduak izanen dira, ekainaren 21ean Lesakan Zubigaineko Kros Herrikoia jokatu ondoren. 
Alkaiaga Trail lasterketak bi distantzia izango ditu. 14 urtetik beherakoek 3 kilometroko ibilbidea egin beharko dute, eta gainerakoek 7 kilometro eta 300 metroko desnibeleko ibilbidea. Gainera, haurrentzako lasterketak egonen dira. 
Proba 17:00etan hasiko da, txikienentzako lasterketekin, eta 17:30ean helduentzako lasterketa izanen da. 
Izena emateko alkaiagatrail@hotmail.com helbidera mezu bat bidali behar da izen-abizenekin, NANarekin eta jaiotza-datarekin. Hala ere, egunean bertan izena eman daiteke ere. 
Izen-emateak 7 euro balio du eta parte hartzaile guztientzako bokata eta istripu-asegurua barne hartzen ditu. 
GAU KROSSA, ORTZIRALEA 1
Sei urte geroago, abuztuaren 1ean Berako Gau Krossa ospatuko da, 7,8 kilometroko ibilbidearekin. Izen-emateak www.pb-organisation.com webgunean egin daitezke 10 euroko prezioan abuztuaren 31ra arte. Lasterketaren egunean izen emanez gero, 14 euro ordaindu beharko dira. Gehienezko lasterkari kopurua 250 da, eta derrigorrezkoa izanen da kopeta-argia erabiltzea. 
Kategoria bakoitzeko lehen hiru sailkatuek eta lehenengo bi kuadrilek Biokeko sortak jasoko dituzte. Gainera, kide gehien dituen koadrilak (gehienez 10) bazkari bat jasoko du sari gisa Mendiko jatetxean, Ibardin Fundazioak emana. 
Parte-hartzaile guztien artean Ptzel markak emandako 10 aurrealde zozketatuko dira. 
